
Annotation:  In  this  article,  the  distribution  of  power and  voltages  in

consumers of a symmetrical three-phase current circuit is designed and simulated

in the Multisim modelling program. The importance of the neutral wire for active

consumers connected in the "a star" scheme is shown.

Keywords:  active  consumer,  voltage  distribution,  Multisim  modelling

program, symmetrical three-phase current, simulation.

Hozirgi  kunda  xalq  xo’jaligi,  aholi  xonadonlari  va  ishlab  chiqarish

korxonalarini  elektr  energiyasi  bilan  ta’minlashda  energiyatejamkor

texnologiyalarni qo’llash orqali energiyani tejash masalalari kun tartibidagi dolzarb

masalalardan  biri  hisoblanmoqda.  Bunday  muammolarni  hal  qilishda  elektr

energiyasi  ta’minoti  muhandislaridan reaktiv quvvat kompensatorlarini  o’rnatish

bilan  bir  qatorda  elektr  energiyasi  iste’molchilarini  ulanish  sxemalarini  to’g’ri

tanlash  va  nosimmetrik  zanjir  sxemalarini  tushsunish  va ularni  tahlil  qila  olish

ko’nikmalari shakllangan bo’lishi talab etiladi [1].

Elektron hisoblar mashinalari yangi avlodlarining yaratilishi va takomillashib

borishi kompyuter dasturlari yordamida elektr zanjir sxemalarini loyihalash va uni

simulyatsiya qilish imkoniyatlarini kengaytirmoqda. Shunday simulyator dasturlar

qatoriga  AQSH  ning  National  Instruments  kompaniyasi  tomonidan  ishlab

chiqilgan “Multisim” dasturini keltirish mumkin. Ushbu maqola “yulduz” sxemada

ulangan  iste’molchilar  uch  fazali  nosimmetrik  o’zgaruvchan  tok  sistemasini

Multisim  dasturida  loyihalash  orqali  kuchlanish  quvvat  va  tok  munosabatlarini

tahlil qilishga bag’ishlangan [2-6]. 

Bir fazali tok zanjiridagi kabi nagruzka simmetrik va nosimmetrik bo‘lganda

“yulduz”  usulida  ulangan  iste’molchilarning  aktiv,  reaktiv  va  to‘la  quvvat

tushunchalari  uch  fazali  tok  zanjirida  ham  o‘z  ma’nosini  to‘la  saqlaydi  [7-8].

Nagruzka  nosimmetrik  bo‘lganda  har  bir  fazaning  quvvati  alohida  hisoblab

topiladi. 

1-rasmda  “yulduz”  sxemada  ulangan  uch  fazali  iste’molchilarning  aktiv

quvvati va neytral simdagi tok kuchini o’lchash sxemasi keltirilgan.

1-rasm. To'rt simli uch fazali zanjirda har bir fazadagi aktiv quvvatni o'lchash

sxemasi.

Iste’molchilar yulduz usulida ulanganda nosimmetrik zanjir uchun (I A≠ IB≠ IC):

           PA=U A IA cosφA ,    PB=UB I BcosφB ,      PC=UC ICcos φC .

Uch  fazali  zanjirining  aktiv  quvvati  alohida  fazalar  aktiv  quvvatlarining

yig‘indisiga teng, ya’ni:

Pum=PA+PB+PC.

2-rasmda  “yulduz”  usulida  ulangan  simmetrik  uch  fazali  tok  sistemasini

Multisim dasturida tekshirish sxemasi va olingan natijalar ko’rsatilgan. Bunda 120

V faza kuchlanishli, 60 Gs chastotali uch fazali o’zgarivchan tok manbaining har

bir fazasiga 1 kOm qarshilikka ega reostat iste’molchi sifatida ulangan. Rasmda

ko’rsatilgan holatda har  bir  fazada  qarshilik  500 Om ga (50%) teng bo’lganda

fazalarga  ulangan  barcha  vatmetr  va  voltmetrlarning  ko’rsatishi  bir  xil,  ya’ni

28.806 Vt va 120 V qiymatni ko’rsatmoqda. Shuningdek, neytal simga ulangan

ampermetr  0.497 pA tok kuchini  ko’rsatmoqda.  Bu neytral  simdan deyarli  tok

oqmayotganini bildiradi.

2-rasm. Multisim dasturida

“yulduz” usulida ulangan simmetrik

uch fazali tok sistemasini tekshirish

sxemasi. 

Endi  nosimmetrik  elektr  zanjiri  uchun  yuqoridagi  tajribani  o’tkazamiz.  3-

rasmda “yulduz” usulida ulangan nosimmetrik uch fazali tok sistemasini Multisim

dasturida tekshirish sxemasi va olingan natijalar ko’rsatilgan. Bunda 120 V faza

kuchlanishli,  60  Gs  chastotali  uch  fazali  o’zgarivchan  tok  manbaining  har  bir

fazasiga ulangan reostat uch xil R1=500 Om (50%), R2=750 Om (75%), R3=1 kOm

(100%)  qarshilikka  ega  iste’molchi  sifatida  ulangan.  Ushbu  holatda  fazalarga

ulangan  vatmetrlarning  ko’rsatishi  28.806  Vt,  19.204  Vt  va  14.404  Vt  ni

ko’rsatmoqda, ya’ni fazalarda turlicha quvvat istemoli kuzatilmoqda. Lekin barcha

fazalardagi  kuchlanish  bir  xil  bo’lib,  yana  120  V  qiymatni  ko’rsatmoqda.

Shuningdek,  neytal  simga  ulangan  ampermetr  endi  0.106  A  tok  kuchini

ko’rsatmoqda. Bu sezilarli darajadagi tok bo’lib, neytral simdan tok oqayotganini

bildiradi.

3-rasm. Multisim dasturida “yulduz” usulida ulangan nosimmetrik uch fazali tok

sistemasini tekshirish sxemasi.

Yuqorida  o’tkazilgan  tajribalardan  shunday  xulosa  qilish  mumkinki,

fazalardagi yuklamalr har xil bo‘lganda nol simda siljish kuchlanishi paydo bo‘ladi

(fazalardagi  kuchlanishlarning  yig‘indisi  noldan  farqli).  Bu  kuchlanishning

fazalarga qayta taqsimlanishi natijasida ayrim fazada kuchlanish ortib ketadi, ba’zi

fazada  kamayib  ketadi.  Albatta  bu  elektr  iste’molchilar  ishiga  salbiy  tasir

ko‘rsatadi.  Shuning  uchun,  nolinchi  sim  orqali  kuchlanish  yana  generatorga

qaytarib yuboriladi va fazalardagi kuchlanishlar taqsimoti bir xilligi ta’minlanadi.

